
TIJORAT BANKLARIDA 
BANK RISKLARINI 

BOSHQARISHNING STRATEGIK 
AHAMIYATI

Altibayev Xudayberdi Kuvandikovich
O‘zbekiston Respublikasi Bank-moliya akademiyasi “Davlat moliyasi va 

xalqaro moliya” mutaxassisligi magistranti
Annotatsiya: Maqolada tijorat banklarida bank riskini boshqarishning zarurligi, ahamiyati va ularning baholash usullari 
nazariy hamda amaliy jihatdan yoritilgan. Tijorat banklari faoliyatida bank riskini boshqarishni takomillashtirish bo‘yicha 
xulosa va takliflar ishlab chiqilgan va mamlakatimiz bank tizimida ularni qo‘shimcha ravishda qo‘llash bo‘yicha tavsiyalar 
berilgan.

Kalit so‘zlar: tijorat banklari, bank, risk, risklarni boshqarish, riskni baholash.
Abstract: The article discusses the theoretical and practical aspects of the necessity and importance of banking risk man-
agement in commercial banks and methods for their assessment. Conclusions and proposals for improving liquidity risk 
management in the activities of commercial banks and recommendations for their additional application in the banking 
system of the country are developed.

Key words: liquidity of commercial banks, liquidity risk, management of risks, risk assessment.
Аннотация: В статье описывается необходимость и важность управления банковскими рисками в коммерческих 
банках и методы их оценки с теоретической и практической точки зрения. Сделаны выводы и предложения по 
совершенствованию управления банковскими рисками в деятельности коммерческих банков и даны рекомен-
дации по их дополнительному применению в банковской системе нашей страны.

Ключевые слова: коммерческие банки, банковская деятельность, риск, управление рисками, оценка риска.

K I R I S H
Mamlakatimizda ijtimoiy yo‘naltirilgan bozor iqtisodiyotini shakllantirish jarayonlari tijorat banklarining 

barqaror faoliyat yuritishi bilan chambarchas bog‘liq. Chunki tijorat banklari bozor infratuzilmasining muhim 
tarkibiy qismlaridan biri hisoblanadi. Ularning barqarorligi davlat ahamiyatiga egadir. 

Markazlashgan iqtisodiyot sharoitida barcha xo‘jalik subyektlar faoliyati rejalashtirilgan bo‘lib, asosiy 
maqsad rejani bajarishga qaratilgan, rejaning bajarilmagan qismi zarur hollarda yuqori tashkilot yoki budjet 
mablag‘lari hisobidan qoplab berilgan. Shuning uchun bu davrda risk degan tushuncha bo‘lmagan. Bozor 
munosabatlarini tashkil qilish va olib borish butunlay boshqa tamoyillarga tayanadi. U tezkor taraqqiyot va rivo-
jlanish, turli o‘zgarishlar, raqobat, innovatsiya, islohotlar va boshqalarga asoslanadi. Bunday jarayonlar bozor 
munosabatlari sharoitida faoliyat ko‘rsatayotgan har bir subyektning ishiga ta’sir qiladi. Bu, ayniqsa, tijorat 
banklari faoliyatida yaqqol namoyon bo‘ladi. Chunki tijorat banklari faoliyatining o‘zi riskli bo‘lganligi uchun 
bozor munosabatida yuzaga keladigan islohotlar, o‘zgarishlar, tebranishlar, inqirozlar va boshqa holatlarni bir-
inchi bo‘lib banklar seza boshlaydi.

M A V Z U G A  O I D  A D A B I Y O T L A R  S H A R H I
Karl Berch “har qanday kompaniyaning tavakkalchilikni boshqarish falsafasining asosiy tarkibiy qismi 

uning risk appetitini aniqlashdir. Risk appetiti kompaniyaning moliyaviy va operatsion imkoniyatlariga, o‘sish 
sur’atlariga va manfaatdor tomonlar tomonidan rentabellik istiqbollariga qarab, yuzaga kelishi mumkin bo‘lgan 
risk miqdorini aks yettiradi”, – deb tariflaydi.

Igor Tarasov “Risk-appetiti-bu xavfni kamaytirish choralari talab qilinishidan oldin tashkilot o‘z maqsad-
lariga erishish yo‘lida qabul qilishga tayyor bo‘lgan maksimal risk darajasi. Har qanday biznes o‘z mohiyatiga 
ko‘ra riskli biznes bo‘lib, unda foyda olish uchun tavakkal qilish zarur va risk appetiti tashkilot uchun risklar va 
olinadigan foyda o‘rtasidagi maqbul muvozanatni ko‘rsatadi” deb tarif beradi. 

Bank nazorati bo‘yicha Bazelda “Risk appetiti tashkilot o‘z maqsadlariga yerishish uchun qabul qilishga 
tayyor bo‘lgan risk (noaniqlik) miqdori va turlarini aks yettiradi”. 

“Risk appetii – bizning minimal miqdoriy ko‘rsatkichlar va sifatli bayonotlar to‘plami bilan belgilanadigan 
strategik maqsadlarimizga yerishish uchun biz qabul qilishga tayyor bo‘lgan riskning umumiy darajasini ifoda-
laydi.”

Boshqa mualliflar Risk appetitini soliq to‘langungan qadar foydadan yoki kapitaldan ulushlar asosida 
aniqlanuvchi (“yuqoridan pastga” yondashuvi) yoki risklar yuzaga kelgandagi yo‘qotishlarning tarixiy taxlillar 
asosida aniqlanuvchi (“pastdan yuqoriga” yondashuvi) sifatida fikr bildiradi.

T A D Q I Q O T  M E T O D O L O G I YA S I
Maqolada, tijorat banklarda risk appetiti va risk profili ko‘rsatkichlarini aniqlash, baholash, boshqarish, 

monitoring va nazorat qilish uchun muhim sanalgan aktivlarni diversifikatsiyalashni tadqiq etish bo‘yicha xorijiy 
va mahalliy olimlar tomonidan bajarilgan ilmiy tadqiqot ishlarining ilmiy xulosalari va mualliflarning amaliy tajri-
balari asosida mustaqil yondashuvlar shakllantirildi. Shuningdek jadval, analitik taqqoslash, mantiqiy tahlil, 
guruhlash kabi usullardan hamda statistik ma’lumotlardan keng foydalanilgan.

T A H L I L  V A  N A T I J A L A R
Iqtisodiy islohotlarni yanada chuqurlashtirish hamda bank tizimini liberallashtirish sharoitida kredit oper-

atsiyalari muhim o‘rin tutadi. Tijorat banklari kredit operatsiyalari bank daromadlarini shakllantiruvchi faoliyat 
bo‘lganligi sababli kredit portfelining sifat darajasi barqarorligini ta’minlash bugungi kunda banklarning asosiy 
vazifalaridan biri hisoblanadi. Kreditlash tijorat banklari uchun birlamchi ahamiyatga ega bo‘lgan faoliyat turi 
hisoblanadi, chunki tijorat banklari kredit portfeli sifatining pasayishi ularning moliyaviy barqarorligiga salbiy 
ta’sir qiladi, ya’ni muddati o‘tgan kreditlarning kredit qo‘yilmalari hajmidagi salmog‘ining oshishi bankning riskini 
keskin pasayishiga olib keladi [1].

Aytish o‘rinliki, har qanday iqtisodiy faoliyat foyda olishga qaratilganidek tijorat banklari faoliyatidan 
ko‘zlangan natija bu, birinchi navbatda, foyda olishdir. O‘z navbatida, olinadigan foyda darajasi tog‘ridan-tog‘ri 
mavjud risklar darajasi bilan bog‘liqdir. Tijorat banklari oldida turgan birinchi masala bu risk va foydalilik o‘rta-
sidagi optimal darajaga erishishdir. Tijorat banklari tomonidan bugungi kunda risklarni o‘rganishning asosiy 
sababi ham shunda, ya’ni olinadigan daromadni oshirishga qaratilgandir. Daromadni oshirish esa tijorat bankla-
ridan mavjud risklarni chuqur o‘rganishni va ularni kamaytirishga qaratilgan chora-tadbirlarni qabul qilishni talab 
etadi. 

Bu borada Prezidentimizning Oliy Majlisga taqdim etgan Murojaatnomasida, “Eng yomoni, istiqbolli yirik 
loyihalarni belgilash va amalga oshirishda jiddiy xatoliklarga yo‘l qo‘yilgani, xorijiy kreditlar samarasiz ishlarga 
sarflangani iqtisodiyot rivojiga xalaqit bermoqda [2]. Biz, avvalo, chetdan kredit va sarmoyalar olib kelish bo‘yicha 
samarali tizim yaratishimiz, har bir kreditni aniq ishlatishni o‘rganishimiz lozim. Bu masalada yetti o‘lchab, bir 
marta kesadigan, oqibatini puxta o‘ylab ish olib boradigan davr keldi”, – deb ta’kidlab o‘tganlari bejiz emas. 

Respublikamizda iqtisodiyotni rivojlantirishga yo‘naltirilayotgan bank kreditlari xajmining oshishi, ulardan 
foydalanayotgan turli mulkchilik va xo‘jalik yurituvchi subyektlar miqdorining ko‘payishi, banklar tomonidan 
berilayotgan kreditlarni oqilona joylashtirish, ularning samaradorligini oshirish, berilgan kreditlar bo‘yicha his-
oblangan foizlarni o‘z vaqtida undirib olishni ta’minlash vazifalari banklar kredit portfeli ustidan doimiy kuzatib 
borishni dolzarb masala ekanligini asoslab beradi.

Kredit riskining bank faoliyatining yakuniy natijalariga ta’sir etish ko‘lami esa, avvalambor, tijorat bank 
boshqaruvi tomonidan tanlangan strategiyaga bog‘liq bo‘ladi (agressiv yoki konservativ). Ya’ni, tijorat banki 
qancha agressiv kredit siyosatini yuritsa bankning kredit riskiga duchor bo‘lish ehtimoli shuncha yuqori bo‘ladi 
va aksincha, tijorat banki qay darajada konservativ siyosat olib borsa bank kredit riskiga duchor bo‘lish ehti-
moli shuncha past bo‘ladi. Bank boshqaruvi bu borada bank daromadliligi bilan bank riski o‘rtasidagi teskari 
bog‘liqlik munosabatini, ya’ni bank qancha yuqori daromad olishni ko‘zda tutsa, uni ololmaslik ehtimoli ham 
shuncha yuqori bo‘lishligini esda tutmog‘i lozim [4].

Tijorat banklarida kredit portfelini samarali boshqarish muhim vazifalardan biridir. Bank kredit port-
felini boshqarish tizimi faoliyatining zamirida to‘rt asosiy tamoyil turadi: birinchidan, O‘zbekiston Respub-
likasi Markaziy bankining  “Tijorat banklarida aktivlar sifatini tasniflash va aktivlar bo‘yicha ehtimoliy yo‘qo-
tishlarni qoplash uchun zaxiralar shakllantirish hamda ulardan foydalanish tartibi to‘g‘risida”gi1 Nizom talablari 
doirasida bank kreditlari asosiy mezonlar bo‘yicha muntazam ravishda baholanadi; ikkinchidan, bank tomonidan 
ajratilayotgan kreditlarning ta’minlanishi ustidan nazoratni amalga oshirishligi diqqatni tortadi. 

1 cbu.uz

Taniqli olima Sh. Abdullaeva ta’minot kredit berilayotganda uni so‘ndirishning bosh manbayi hisoblan-
maslikni hisobga olish zarurligini ta’kidlaydi [6]. Bank ta’minotdan kredit so‘ndirilmasligi risklarini kamaytirish 
maqsadida foydalanadi, xolos. Uchinchidan, kredit monitoringini amalga oshirish. Kredit portfeli monitoringi 
quyidagilarni nazarda tutadi:

a) kreditni monitoring qilish;

b) kredit portfelini monitoring qilish.

Hozirgi paytda iqtisodiyotni rivojlantirishga yo‘naltirilayotgan bank kreditlar hajmi oshishi, bank kreditlaridan 
foydalanayotgan turli mulkchilik va xo‘jalik yuritish shaklidagi mijozlar miqdori ko‘payishi va banklar tomonidan 
berilayotgan kreditlarni oqilona joylashtirish va ular samaradorligini oshirish, berilgan kreditlar hamda ular 
bo‘yicha hisoblangan foizlarni o‘z vaqtida undirib olishni ta’minlash banklar kredit portfeli ustidan doimiy moni-
toring olib borishni talab etmoqda. To‘rtinchidan, kredit portfelini auditdan o‘tkazish va kredit risklarini boshqa-
rish. Kredit portfeli ichki va tashqi auditorlar tomonidan audit tekshiruvidan o‘tkaziladi [5].

Tijorat banklari o‘z faoliyatlari bilan bogliq bo‘lgan risklarni boshqalarga nisbatan ko‘proq o‘rganishlari talab 
etiladi. Mazkur risklarni minimallashtirib (kamaytirib) bank bir tomondan o‘z mahsulot va xizmatlar sonini ken-
gaytiradi, faoliyatini diversifikatsiyalaydi, boshqa tomondan esa o‘z operatsiyalar sifatini oshiradi. 

P. Rouz bank faoliyatida, asosan, quyidagi bank risklari yuzaga kelishi ta’kidlab o‘tadi: 

a) kredit riski – qarzdorning shartnomada belgilangan shartlar bo‘yicha bank oldidagi o‘z moliyaviy majburi-
yatlarini qisman yoki to‘liq bajara olmasligi natijasida bankda yuzaga keladigan moliyaviy yo‘qotish bilan 
bog‘liq risk; 

b) bozor riski – bankning qimmatli qog‘ozlar portfelidagi instrumentlari narxlarining, shuningdek, chet el 
valyutasi va qimmatbaho metallar kurslarining salbiy o‘zgarishi natijasida bankda yuzaga keladigan 
moliyaviy yo‘qotish bilan bog‘liq risk. Bozor riski fond, valyuta va foiz risklarini o‘z ichiga oladi, bunda: 

● fond riski – qimmatli qog‘ozlari portfelidagi instrumentlarning bozor narxlaridagi salbiy o‘zgarishi nati-
jasida bankda yuzaga keladigan moliyaviy yo‘qotish bilan bog‘liq risk; 

● valyuta riski – chet el valyutasi va qimmatbaho metallarning ochiq pozitsiyalari bo‘yicha shu chet el 
valyutalari kurslari va qimmatbaho metallar baholarining o‘zgarishi natijasida bankda yuzaga keladigan 
moliyaviy yo‘qotish bilan bog‘liq risk; 

● foiz riski - aktivlar, passivlar va ko‘zda tutilmagan holatlardagi instrumentlar bo‘yicha foiz stavkalarining 
salbiy o‘zgarishi natijasida bankda yuzaga keladigan moliyaviy yo‘qotish bilan bog‘liq risk; 

d) likvidlilik riski – bankning o‘z moliyaviy majburiyatlarini to‘liq yoki qisman bajara olmasligi natijasida 
bankda yuzaga keladigan moliyaviy yo‘qotish bilan bog‘liq risk. Bankning likvidlilik riski asosan, aktiv va 
passivlarning so‘ndirilish muddatlarining o‘zaro nomuvofiqligi oqibatida yuzaga keladi. 

e) operatsion risk – bankning ichki tizimlari, jarayonlari, axborot texnologiyalari, xodimlar harakatlarida yo‘l 
qo‘yilgan xatoliklar yoki tashqi tabiiy jarayonlar, shu jumladan tabiiy ofatlar, natijasida bankda yuzaga 
keladigan moliyaviy yo‘qotish bilan bog‘liq risk; 

f) mamlakat riski – bankning xorijiy hamkorlari tomonidan iqtisodiy, siyosiy, ijtimoiy o‘zgarishlar sababli o‘z 
moliyaviy majburiyatlarining bajara olmasligi natijasida bankda yuzaga keladigan moliyaviy yo‘qotish 
bilan bog‘liq risk; 

g) huquqiy risk – bank tomonidan normativ-huquqiy hujjatlar va tuzilgan shartnomalarga rioya qilinmaslik, 
ish jarayonida huquqiy xatoliklarga (noto‘g‘ri yuridik maslahat yoki hujjatlarni noto‘g‘ri tuzilishi) yo‘l 
qo‘yilishi, huquq tizimidagi kamchiliklar, hamkorlar tomonidan normativ-huquqiy hujjatlarning buzilishi 
natijasida bankda yuzaga keladigan moliyaviy yo‘qotish bilan bog‘liq risk; 

h) biznesda obro‘-e’tiborni yo‘qotish riski – bankning moliyaviy barqarorligi to‘g‘risida omma ichida salbiy 
tasavvur yuzaga kelishi sababli, mijozlar sonining kamayishi, ko‘rsatilayotgan xizmat sifatining tushishi 
natijasida, bankda zararlar yuzaga kelishi riski; 

i) firibgarlik riski – bankda xodimlar, mijozlar va boshqa hamkorlarning firibgarlik yoki boshqa jinoiy xat-
ti-harakatlari oqibatida moliyaviy zararlar ko‘rish xatari. Bankdan naqd pul va boshqa qimmatliklarning 
o‘g‘irlanishi hamda bank xodimlari tomonidan ataylab moliyaviy hisob va hisobotlarda zararlarni 
(vaqtincha yoki tekshirish orqali aniqlanguncha) yashirilishi natijasida bankning moliyaviy ziyon ko‘rishi. 
Birinchi navbatda kredit riski nima ekanligiga to‘xtalib o‘tsak [3]. Kredit riski qarz oluvchi yoki kontra-

gent shartnoma majburiyatlarini, birinchi navbatda, qarz yoki boshqa moliyaviy majburiyatlarni to‘lash 
bilan bog‘liq bo‘lgan majburiyatlarini bajarmagan taqdirda, kreditor yoki investor ko‘rishi mumkin bo‘lgan 
moliyaviy zararni anglatadi. Bu qarz oluvchining qarz mablag‘larini qaytarish yoki boshqa moliyaviy 
majburiyatlarni bajarish qobiliyati yoki tayyorligi bilan bog‘liq noaniqlikni o‘z ichiga olgan kreditlash va 
investitsiya faoliyatining asosiy jihati.

X U L O S A  V A  T A K L I F L A R
Xulosa qilib aytganda, kredit riskini samarali boshqarish moliya institutlari va investorlar uchun o‘z kapi-

talini himoya qilish, kreditlash va investitsiya faoliyati barqarorligini ta’minlash uchun muhim ahamiyatga ega. 
Bu kredit riskini boshqarishning mustahkam amaliyotlarini, jumladan, ehtiyotkor anderrayting standartlarini, 
kreditlarni sinchkovlik bilan baholash jarayonlarini, portfelni diversifikatsiya qilish, garov masalasi, risklarni mon-
itoring qilish va kamaytirish strategiyalarini o‘z ichiga oladi. Shunday risklar mavjud bo‘ladiki, ularni oldindan 
olish yoki kamaytirish mumkin emas, ya’ni ular loyiha ishtirokchilari ta’siridan tashqarida bo‘ladi. Kredit riskining 
turli determinantlarini tan olish moliya institutlari uchun risklarni boshqarish bo‘yicha ishonchli amaliyotlarni 
joriy etish va potentsial yo‘qotishlarni kamaytirish uchun muhim ahamiyatga ega. Kreditorlar kredit riskining 
sabablarini har tomonlama tushunib, ongli ravishda kreditlash to‘g‘risida qaror qabul qilishlari, kredit portfellarini 
sog‘lomlashtirish va moliyaviy muhitni yanada barqarorlik bilan boshqarishi lozim. 

Tijorat banklarida risklarni va kredit portfelni boshqarishni takomillashtirish bo‘yicha xalqaro bank amaliy-
otida kredit risklarini baholashning Simulation Scenario, Monte Carlo, Delfi, Stress testing, Historical Simulation 
usullari, shu bilan birga balli baholash usullarini o‘rganib, O‘zbekistonga mos keluvchi bu usullarni O‘zbekiston 
bank amaliyotida qo‘llanilishini taklif qilamiz. Bu risklarni baholashda xilma-xillik bo‘lishi va buning natijasida 
birining kamchiligi ikkinchi usul yordamida to‘ldirilishiga yordam beradi.

